
TEMURIY MALIKALARNING HUKMDORLAR HAYOTIDAGI O’RNI 
 
Bobojonova Zuxra Farxod qizi 
Abu Rayhon Berunuy nomidagi Urganch davlat universiteti tuzilmasidagi  
qatag’on qurbonlari xotirasi muzeyi kata ilmiy hodimi  
Tel: +998 99 9661494  
 
Annotatsiya. Ushbu maqolada  temuriy malikalar xususan Bibixonim va Xonzoda begim va ularning hayoti,  
zehni,davlatda tutgan o’rni haqida so’z boradi. Suningdek  zamondosh va keying davr tarixchilarning asarlaridan 
iqtiboslar keltiriladi.Bunda tarixchilar: Sharafiddin Ali Yazdiy, Turg’un Fayziyev, Vladimr Bartold, ganzales de 
Klavixo asarlaridan foydalanildi. 
 
Kalit soʻzlar: Amir Temur, shaxzodalar,Kon’e, Bibixonim 

 
THE ROLE OF TIMURID PRINCESSES IN THE LIFE OF RULERS 
 
Bobojonova Zuxra Farxod qizi 
Senior Research Fellow at the Museum of the Memory of Repression Victims, a structural unit 
of Urgench State University named after Abu Rayhon Beruni 
 
Annotation. This article tells about the Timurid queens, in particular about Bibikhanim and Khanzoda Begim, and 
their lives, minds, and their role in the state. The works of modern and later historians are also cited.It uses the 
works of historians Sharafiddin Ali Yazdi, Turgun Fayziev, Vladimir Bartold, Ganzalez de Clavixo. 
 
Key words: Amir Timur,princes, Konye, Bibikhanim. 

 

Kirish. Ko’hna tarixning zarvaraqlarida ko’plab tarixdan iz qoldirgan shaxslar haqida 

gap ketganda e’tibor davlat tuzgan hukmdorlarga, xalqni o’ziga ergashtira olgan 

siyosatdonlarga yoki katta katta sarhadlarni mahvf etgan sarkardalarga ko’proq qaratiladi. 

Tarixiy shaxslarga bunday munosabat ko’proq g’arb olamidagi tarixchilar asarlarida 

uchratamiz,ammo sharq dunyosi xususan ,turkey olamda dunyo tan olgan hukmdorlar yonida 

davlat boshqaruvida hukmdordan kam bo’lmagan mavqeyga ega bo’lgan hamda sultonlarga 

asrlar davomida qimmatli maslahatlari bilan yordam berib kelgan ayollar haqida ham ko’plab 

asosli ma’lumotlarni ko’rishimiz mumkin. Temuriy malikalar haqida gap ketar ekan, Sohibqiron 

Amir Temurning zavjasi Bibihonim nomi bilan uluig’langan Saroy Mulkxonim niaynan kuchli 

hukmdor ortida turib davlatni boshqarishda tirgak bo’lgan malikalardan deb ayta olamiz. 

METODLAR VA O’RGANILISH DARAJASI. Amir Temur va Saroy Mulkxonim o’rtasidagi 

nikoh Temurning Balx hokimi Amir Husaynustidan qilgan g’alabasidan so’ng amalga oshadi. Bu 

voqea haqida Sharafiddin Ali Yazdiy shunday malumot beradi : “Hazrat Husaynbekning 

xotunlaridin Saroy Mulk xonimni, Qazon sultonxonning qizi erdi va Ulus og‘okim, Bayon 

Sulduzning qizi erdi, va Islom og‘okim, Xizr Yasuriyning qizi erdi, va Tag‘ay Turkon xotun — 

bularni xoss haramig‘a yibardi;”[5;B.67]  

Husaynning qatlidan so’ng Saroy Mulk xonimning Temur haramiga olishi haqida yana 

bir tarixchi shunday keltiradi:” 1370-yilda sohibqiron Amir Temur jangda amir Husaynni 

yengib, uni qatl qildirgach, Movarounnahrhukmronligini o'z qo'liga oladi. Tabiiyki, amir 

Husaynning bir necha xotinlari bo'lib, haramningulug' bekasi — Tarmashirinxonning qizi 

SuyunchQutlug' Og'o edi. Sohibqiron Amir Temur maqtulning haramidagi malikalar orasidan 

Qozonxonning qizi —Saroy Mulk xonimni, Bayon Sulduzning qizi — UlusOg'oni, Xizr 

Yasuriyning qizi — Islom Og'oni hamda Tag'oy Turkon Xotunni tanlab olib, idda muddati uch 

oy o'tgach, o'z nikohiga kiritadi.[4;B.6]. Garchi Xusayn haramidagi 4 ta ayolni o’z haramiga 

olgan bo’lsa ham ular orasida Saroy Mulkxonim “katta xoni” ya’ni Bibionim deya atalgan. 

Buning sababi Saroy Mulkxonim Chingiziy xonlardan bo’lgan Qozog’onning nabirasi 

ekanligidadir. Shu o’rinda bu nikoh Amir Temurga “xonning kuyovi” ko’ragon unvonini beradi. 

Amir Temurning mahalliy hokimlar avlodidan ekanliginio hisobga olsak bu unvon Temurga 

juda qo’l kelgan. 

Bu nikohdan farzand dunyoga kelmagan bo’lsa ham Bibixonim shahzodalarning 

tarbiyasida faol qatnashgan. Bu hodisani Temurbning shahzodalar tarbiyasini o’zining 

onalariga emas balki aynan Saroy Mulk xonimga ishonganini har xil izohlash mumkin jumladan,  

shazodalar o’z onalari oldida erkalik qilib dangasalik qilmasligi vajidan bo’lsa, boshqa sababi 

BIbihonimning aql zakovati zehning o’tkirligi kelajakda shahzodalartning kuchli shaxslar qilib 

tarbiyalashda asosiy rol o’ynashini hisobga olgan bo’lishi mumkin. Qudratli davlat asoschisi 

sifatida Amir Temur ko’plab mamlakatlardan jumladan Yevropa davlatlaridan ham elchilar 

qabul qilgan. Shunday elchilardan biri Rui Ganzales de Klavixo bo’lib u o’zining Samarqanda 

bolgan 4 yillik sayohatini o’z kundaligida yozib qoldiradi. Uning malumotlarida Temurning 

elchilarni kutib olish marosimi tasvirlanib uning rafiqalari va oilasi va  albatta Bibixonimga 

alohida e’tibor beriladi. Masalan Klavixo o’zining estaliklarida Saroy Mulkxonimni shunday 

tariflaydi: “Barcha mehmonlar O’rinlariga o„tirib saranjomlik o’rnatilgandan keyin to’yda 

podshoh huzurida bo’lishi lozim bo’lgan katta хоtini Kan’o ( Saroymulkxonim) ko’shk yonidagi 

saropardalarning biridan chiqib keldi. Xonim mana bunday kiyingan edi: Egnida zar bilan 

tikilgan etagi yergacha sudralib turgan uzun va keng yengsiz qizil shoyi ko’ylak belidan 

toraytirilgan, etagiga qarab kengayib boradi. Ko’ylak etagini o’n beshga yaqin ayol ko’tarib 

borardi. Xonimning yuziga oftobdan saqlanish uchun shunchalik ko’p miqdordagi oq upa 

surilgan ediki, chehrasi bamisoli oq qog’ozga o’xshardi. Qishda va yozda safarga chiqqan barcha 

aslzoda ayollar yuzlariga shunaqa yog’li upa surtadilar. Xonimning yuziga yupqa oq mato 

tashlangan, boshida faqat jangda kiyiladigan dubulg’aga o’xshash baland, qizil tusdagi bosh 

kiyimi. Uning bir uchi xonimning yelkasiga tushib turibdi. O’sha qizil dubilg’aga juda ko’p yirik, 

dona-dona marvaridlar, yoqut firuza, boshqa xilma-xil qimmatbaho toshlar qadalgan. Bosh 

kiyimining haligi yelkaga tushib turgan qismi zar bilan tikilgan, unga qimmatbaho toshlar va 

yirik marvaridlar bilan bezatilgan chiroyli oltin bargak qadalgan. Xonimning tim qora sochlari 

yelkasiga tushib turardi”[3;С.126]  Shu o’rinda Saroy Mulkxonimga nisbatan ishlatilgan Ka’no 

atamasini rus tarixchisi Bartold ham o’zining Ulug’bek va uning davri asarida ham qo’llab unga 

shunday ta’rif beradi;”Ka’no –“Bibixonim”, Qozog’onning qizi, Amir Husaynning sobiq rafiqasi. 

Uni Saroy Mulkxonim deb ataganlar. Xonning avlodi bo’lganidan Temurning katta zavjasi 

hisoblangan.” [1;C.47] 

TADQIQOT NATIJALARI. Bibixonim bilan zamondosh bo’lib, uni o’z ko’zi bilan ko’rgan 

elchining ma’lumotlari ishonarlidir. Agar Elchilarni kutib olishda Saroymulkxonimning ham 

qatnashgani , davlat boshqaruvidagi sezilarli ta’sirini ham ko’rsatadi. Jumladan temuriy 

malikalar to’g’risida nafaqat sharqda balki xorijjiy davvlatlar tarixnavislari ham qalam 

tebratganlar. Bularga Kristofеr Marlouning (1564-1593) “Buyuk Теmur” dramasi, Eduard 

Gibbon (1737-1794), avstriyalik Hammеr-Purgshtal (1774-1856), nеmis Fridrix Shlossеr 

(1176-1861), Maks Myullеr (1823-1900) asarlaridir.[2;B.765] Bu asarlardan olinish mumkin 

bo’lgan xulosa shundan iboratki, g’arb olimlari Temurni asosan mo’g’ullar avlodiga borib 

taqashgan, ammo, Temur turkeylardan edi. Bu fikrning asosi sifatida uning davlatni xon 

unvonida emas balki, amir unvoni bilan boshqarganligida ko’rishimiz mumkin. Agar haqiqatan 

ham Amir Temur chingiziylar avlodidan bo’lganida qo’g’irchoq hukmdor sifatida 

Suyurg’atmishni xon qilib ko’tarib, amalda o’zi boshqarmagan bo’lardi. Mana shu yerda Amir 

Temur tomonidan nikohga olingan rafiqalari Turmush Og’a va Saroymulkxonimlar Temurdan 

farqli ravishda mahalliy hukmdorlarning qizlari emas, chingiziy xonlar avlodidan edi. Bu shuni 

ko’rsatadiki, o’zi xon avlodidan bo’lmagani tufayli xon avlodlari hisoblangan ayollarga 

uylanganligi Amuir Temur tomonidan uzoqni o’ylab qilingan qaror edi. 

